
INFORMACION AOS MEDIOS
Consello da Xunta

REFERENCIA DO CONSELLO DA XUNTA DE GALICIA
QUE TIVO LUGAR EN SAN CAETANO,
O 7 DE XUNO DE 2012,
BAIXO A PRESIDENCIA DO
SR. D. ALBERTO NUNEZ FEIJOO

PROXECTO DE LEI
CONSELLERIA DE ECONOMIA E INDUSTRIA

= Proxecto de Lei de Fomento da investigacion e a innovacion de Galicia.

DECRETOS

CONSELLERIA DE PRESIDENCIA, ADMINISTRACIONS PUBLICAS E XUSTIZA
= Decreto polo que se concede a Medalla Castelao.

= Decreto polo que se aproba o Regulamento de apostas da Comunidade Auténoma
de Galicia.

ACORDOS
CONSELLERIA DE PRESIDENCIA, ADMINISTRACIONS PUBLICAS E XUSTIZA

" Acordo polo que se autoriza a sinatura do convenio de colaboracién entre a
Conselleria de Presidencia, Administraciéons Publicas e Xustiza e a Federacién
Galega de Municipios e Provincias (Fegamp), para a actuacién en emerxencias e
tarefas de proteccidn civil e prevencidn e extincién de incendios forestais.

CONSELLERIA DE MEDIO AMBIENTE, TERRITORIO E INFRAESTRUTURAS

= Acordo polo que se autoriza o gasto por unha contia de dez milléns trescentos dez
mil setecentos sesenta e nove euros con cincuenta e un céntimos (10.310.769,51
euros) da obra de acondicionamento da conexidon das estradas AC-552, AC-551 e
DP-0509, concello de Arteixo. Convenio Axencia Galega de Infraestruturas-
Deputacion da Corufia 08/05/201 2.

Acordo polo que se aproba a modificacion do Plan Econémico Financeiro Global
para o ano 2012 da Sociedade Publica de Investimentos, S.A. (SPI-Galicia, S.A.).

CONSELLERIA DE ECONOMIA E INDUSTRIA

Acordo polo que se autoriza a subscriciéon dun convenio de colaboracién entre o
Instituto Galego de Promociéon Econdmica (lgape) e a Asociacion Impulsora Plan
Lugo (AIPL), para o fomento do Plan Impulsa Lugo, por importe total de cento
cincuenta mil euros (150.000,00 euros).

Acordo polo que se autoriza a subscricion do convenio de colaboracién entre a
Conselleria de Economia e Industria e a empresa Repsol Butano, S.A., para o
desenvolvemento no bienio 2012-2013 de redes de distribucion de GLP en nucleos
de poboacién, cofinanciado polo Fondo Europeo de Desenvolvemento Rexional no
marco do Programa operativo Feder 2007-2013, por importe total de oitenta e sete
mil cincocentos euros (87.500,00 euros).

CONSELLERIA DE CULTURA, EDUCACION E ORDENACION UNIVERSITARIA

Acordo polo que se autoriza a adquisiciéon de compromisos de gastos de caracter
plurianual por parte da Secretaria Xeral de Universidades da Conselleria de Cultura,
Educaciéon e Ordenacién Universitaria, en relacion coas axudas de apoio & etapa
predoutoral do Plan Galego de Investigacion, Innovacién e Crecemento 2011-2015
(Plan 12C) para o ano 2012, cofinanciables polo Fondo Social Europeo por un
importe de cinco milldns cincocentos corenta e dous mil douscentos euros
(5.542.200,00 euros).

Acordo polo que se autoriza a adquisiciéon dos compromisos de gasto de caracter
plurianual necesarios para o asinamento dunha addenda segunda ao Convenio,
asinado o 1 de decembro de 2010, entre a Conselleria de Educacién e Ordenacién
Universitaria e a Asociacion Grupo de Persoas con Discapacidade da Coruna
(Grumico), para posibilitar os desprazamentos de alumnos discapacitados a centros
educativos radicados na provincia da Corufa, polo importe maximo de corenta e
oito mil douscentos vinte e seis euros con oito céntimos (48.226,08 euros).

Acordo polo que se autoriza a adquisicion dos compromisos de gasto de caracter
plurianual necesarios para o asinamento da addenda segunda ao Convenio de
colaboracién, asinado o 15 de decembro de 2010, entre a Conselleria de Educacién
e Ordenacién Universitaria e a Asociacion Comarcal de Educaciéon Especial
Santisimo Cristo del Amor (ACEESCA), para posibilitar os desprazamentos de
alumnos discapacitados a centros educativos radicados na provincia de Pontevedra,
polo importe maximo de cento catro mil setecentos trinta e dous euros con vinte e
oito céntimos (104.732,28 euros).

CONSELLERIA DE SANIDADE

= Acordo polo que se autoriza a subscricién dun convenio de colaboracién entre a
Conselleria de Sanidade e o Instituto de Saude Carlos Ill para a realizacién en
Galicia dun sistema de vixilancia epidemioléxica molecular da infeccién por VIH,
resistencias transmitidas e tropismo, por un importe de corenta e cinco mil
catrocentos trinta euros (45.430,00 euros).

CONSELLERIA DE TRABALLO E BENESTAR

= Acordo polo que se autoriza a sinatura dun convenio de cooperacidn entre a
Conselleria de Traballo e Benestar e o Concello de Ribeira, para a ampliacion da
escola infantil 0-3 municipal. Importe total: setecentos corenta mil euros
(740.000,00 euros).

CONSELLERIA DO MEDIO RURAL E DO MAR

= Acordo polo que se declara a prevalencia da utilidade publica do proxecto da lina de
alta tensiéon a 132 kv Subestacion Folgosa, sobre a que cualifica os montes vecifais
en man comun Trabas, Cobreira, Grandas, Penatallada e Reme; e Os Chaos,
pertencentes respectivamente as comunidades de montes vecinais en man comun
de Anzas de Covelas e Pifieira, no concello de Ribadeo, Lugo, promovido por E. ON
Distribucién, S.L. Superficie total de afecciéon: 4,4289 ha.

A NOVA LEI DE INVESTIGACION E INNOVACION DA XUNTA CREASE PARA
FAVORECER A XERACION DE RIQUEZA E EMPREGO COS RESULTADOS DA
I+D+i

» O Goberno galego busca priorizar a eficiencia no uso dos recursos e a transferencia
dos resultados desde a investigacion a8 empresa

» O Consello da Xunta aproba este proxecto de lei, consensuado co Sistema Galego de
Innovacion, que sera remitido ao Parlamento de Galicia

» Tras 20 anos de vixencia da antiga norma, a nova lei céntrase en acelerar o cambio
cultural na empresa galega e a transformacion do modelo produtivo coa I+ D +i como
vantaxe competitiva da economia galega

» A norma prevé a creacion de organos destinados a mellorar a xestion e o control dos
recursos dedicados a I+D+i e aumentar a implicacion dos axentes do sistema na
toma de decisions

O Consello da Xunta aprobou o proxecto de Lei de fomento da investigaciéon e a
innovacion de Galicia, elaborada pola Conselleria de Economia e Industria co obxectivo
de facer da Comunidade Auténoma o contexto mais favorable para a colaboracién entre
as administraciéns publicas e as entidades privadas, especialmente as empresas, na
xeracion de riqueza e emprego de calidade a través dos resultados obtidos da | +D +1.

A nova norma esta centrada en acelerar o cambio cultural na empresa galega e a
transformacién do modelo produtivo, no cal o I|+D+i ten que converterse nunha das
principais vantaxes competitivas da economia galega, tanto no mercado nacional como
internacional. Esta lei foi consensuada pola Xunta co Sistema Galego de Innovacién,
coa incorporaciéon das achegas das universidades galegas e do Consello Superior de
Investigacions Cientificas (CSIC) e, despois da sua aprobaciéon no Consello, remitirase
ao Parlamento Galego para a suUa aprobacién e posterior entrada en vigor.

Tras os vinte anos de vixencia da antiga norma, a nova lei destaca como novidade a
incorporaciéon da valorizacién e a transferencia de resultados de investigacion a
empresa. Isto débese 4 vontade de establecer un retorno do investimento publico que
reverta directamente na sociedade e lles permita seguir avanzando as universidades,
centros de investigacion e as empresas. Ademais, acorde coa realidade actual e
adaptada ao escenario econémico vixente, o proxecto de lei adaptase as normativas e
recomendaciéns estatais e europeas (Estratexia Europa 2020).

No texto recéllese a necesidade de que os centros de cofnecemento e, en particular, a
Universidade, fagan plenamente compatible o reto de optimizar a excelencia cientifica
da sua investigaciéon basica co esforzo de manter unha colaboracién estreita e
permanente coa empresa privada.

Ademais, a norma modifica a estrutura organica da Xunta para dar cabida a nova
Axencia Galega de Innovacién adscrita & Conselleria de Economia e Industria, que
comezou a funcionar recentemente coa funcién de xestionar e executar o Plan Galego
de Investigacién, Innovacién e Crecemento (i2C) 2011-2015. Precisamente a lei
reafirma os obxectivos trazados neste plan, enfocado a estimular e impulsar a
innovacién empresarial, especialmente a través do fomento dunha maior implicaciéon e
dun maior investimento das empresas galegas que deben ver a innovacién como un
factor de crecemento.

Mellora da xestidn e incremento da participacion

Por outra banda, o proxecto de lei sustenta a nova organizaciéon da gobernanza do Plan
i2C, creando un novo Consello Asesor en Investigacidon e Innovaciéon de Galicia como
6rgano colexiado de participacidn e consulta dos axentes do sistema, co obxectivo de
facilitar a sua implicaciéon nas tomas de decision dun xeito organizado e dindmico.

A maiores, incidese no Plan i2C como o instrumento fundamental de planificaciéon e
coordinaciéon das politicas en materia de investigaciéon, transferencia, valorizacion e
innovacién en Galicia, detallando a sua estrutura minima en canto a obxectivos e
contidos, asi como a sua elaboracién, xestién e seguimento, ademais dos requirimentos
de financiamento e actualizacién.

Ademais de primar o papel da Axencia Galega de Innovacién, na Lei prevese a creacion
do Rexistro de Axentes do Sistema Galego de Investigaciéon e Innovacién e do
Observatorio Galego de Innovacién para agrupar e integrar toda actividade investigadora
e innovadora xestionada con fondos publicos.

O Observatorio de Innovacion sera a ferramenta principal de avaliaciéon e
retroalimentaciéon continua das politicas publicas de innovacidon desenvolvidas en Galicia.
Ademais, farase cargo da monitorizaciéon da actividade innovadora do conxunto do
Sistema Galego de Innovaciéon e das diferentes ramas de actividade econdmica da
Comunidade. Pola sua banda, o Rexistro de Axentes terd como funcién apoiar a
catalogacion e seguimento dos axentes galegos implicados na xeraciéon, difusion e
valorizacién de conecemento.

MANUELA LOPEZ BESTEIRO, ROMAN GARCIA VARELA, FEDERICO MARTINON
SANCHEZ, ARSENIO IGLESIAS E MICHEL SALGADO, MEDALLA CASTELAO
2012

= O Goberno galego aprobou hoxe o decreto polo que se concede esta distincion

O Consello da Xunta aprobou na sua reunién de hoxe o decreto polo que se concede a
Medalla Castelao 2012, coa cal a Administracién autonédmica distingue aqueles galegos
e galegas autores dunha obra merecente do reconecemento do seu pobo en calquera
faceta da actividade humana. O decreto aprobado hoxe acorda distinguir a profesora e
ex conselleira Manuela Lépez Besteiro, ao maxistrado do Tribunal Supremo Romaén
Garcia Varela, ao doutor en Medicina e especialista en Pediatria e Puericultura Federico
Martindn Sanchez, ao ex futbolista e adestrador Arsenio Iglesias Pardo, e ao xogador de
fatbol Michel Salgado.

Manuela Lépez Besteiro

Galega de Castroverde, esta profesora de educacion infantil, profesora de bacharelato e
inspectora de educacién conta cunha importante traxectoria politica. Foi deputada
autondmica dende 1990 e 2009 e desempefiou distintos cargos de responsabilidade na
administracién autondmica galega.

Destaca especialmente a sUa etapa como conselleira, na que aproba medidas moi
importantes como a Lei galega de familia, infancia e adolescencia; a posta en marcha do
| Plan integral de apoio & familia e do Plan de igualdade de oportunidades das mulleres
galegas. En materia de emprego, o seu departamento negociou co goberno central a
transferencia das politicas activas de emprego a Galicia, primeira comunidade en asumir
as ditas competencias xunto con Cataluia.

Roman Garcia Varela

Natural de Sarria, accedeu ao Tribunal Supremo en 1989, sendo o maxistrado mais
novo que accedia ao Alto Tribunal, con s6 48 anos. Antes, Roman Garcia Varela iniciara
a suUa carreira xudicial cun primeiro destino en Alava, ao que seguiron outros en Cuenca,
en Galicia, Cataluna, e finalmente Ocafha, onde ascendeu a maxistrado, e como tal
exerceu en Vitoria, Alcald de Henares e en Madrid. Posteriormente, en 1986, foi
nomeado inspector delegado do Consello Xeral do Poder Xudicial, e, tres anos despois,
xefe de servizo de Inspeccién do propio Consello.

Xa como maxistrado do Tribunal Supremo, en 1996 converteuse en maxistrado da Sala
Primeira, a do Civil, e, ademais, é maxistrado participante na Sala Especial do artigo 61

da Lei Orgéanica do Poder Xudicial, que é a que cofece dos procesos de ilegalizacién dos
partidos ou dos procesos sobre declaraciéon de erro xudicial.

Federico Martinon Sanchez
Galego de Ourense, é licenciado e doutor en Medicina, especialista en Pediatria e
Puericultura. E membro de 25 asociacidns cientificas nacionais e internacionais, entre

elas a Real Academia Galega e a Espanola.

A sua labor profesional estad ligada sobre todo a Ourense; do que foi xefe do
Departamento de Pediatria do Hospital Publico durante 35 anos, dende 1977 ata a sua
xubilacién o pasado ano 2011. Ten sido o responsable da atencién sanitaria de miles de
rapaces ourensans de varias xeracions.

Baixo a sua direcciéon obtiveron o titulo mais de 700 profesionais galegos da atencién
pediatrica. Ten dirixido 6 teses e 58 tesinas, coa maxima nota.

Ademais, é autor de case 500 comunicaciéons e de mais de 400 publicaciéns cientificas.
Entre outros, foi Premio Nacional de Pediatria Social; catro veces Premio Suarez
Perdiguero; ou outras catro veces Premio Cabaleiro Goas.

Arsenio Iglesias Pardo
Este futbolista e adestrador galego nacido en Arteixo (A Coruna) é unha referencia
indiscutible do noso deporte.

Como xogador disputou doce tempadas na Primeira Division do futbol espafol,
retirdndose profesionalmente en 1965.

Como adestrador, tamén pasou por varios equipos e destaca sobre todo o ascenso do
Depor & Primeira Divisién na tempada 90-91, aos que hai que engadir éxitos como que
por primeira vez na suUa historia, o Depor se clasificase para xogar unha competicion
europea, a Copa da Uefa, e de ganar o primeiro titulo oficial da historia do Deportivo da
Coruna, a Copa do Rei.

Mais alé dos éxitos na sua traxectoria como futbolista e adestrador, Arsenio Iglesias, é

un persoeiro galego apreciado publicamente pola sua idiosincrasia e a sua forma de
entender e interpretar a vida.

Michel Salgado
Nacido en As Neves (Pontevedra), é outro dos futbolistas mais destacados da historia
do deporte galego.

Comezou a sua carreira como futbolista nas categorias inferiores do Celta de Vigo e na
temporada 94-95 deu o salto & primeira plantilla do equipo vigués. Consolidouse como
un dos mellores defensas do futbol espanol, chegando mesmo a participar na Seleccién
de Futbol espafiola en 1998. Pouco despois, o Real Madrid fichou 6 lateral galego e
estivo 10 anos no club merengue.

Na actualidade, desenvolve a sua labor deportiva no club inglés Blackburn Rovers.

A XUNTA APROBA O DECRETO QUE REGULA AS APOSTAS DEPORTIVAS NA
COMUNIDADE GALEGA

= Créase o Rexistro de Apostas en que deberan inscribirse todas as empresas que
comercialicen apostas

= Estimanse uns ingresos de dous millons de euros no primeiro ano da implantacion do
decreto

O Consello da Xunta deu hoxe o visto e prace ao decreto polo que se aproba o
regulamento de apostas na Comunidade Auténoma Galega, que garante a organizacion e
comercializacion desta actividade de xeito que se protexan os dereitos dos xogadores e
a seguridade e transparencia do desenvolvemento das apostas na nosa Comunidade.

O presente regulamento ten por obxecto a regulaciéon das apostas realizadas no ambito
da Comunidade Auténoma de Galicia baseadas en actividades deportivas ou de
competicion, incluidas tamén as apostas hipicas. O Goberno galego estima que coa
implantacién deste decreto Galicia acadarad uns ingresos tributarios no primeiro ano de
dous milléns de euros, cunha previsiéon de incremento de ata cinco milléns a medida que
se vaia avanzando na sua implantacién.

Este novo decreto regula a autorizacién, organizaciéon e explotaciéon das apostas e a suUa
comercializaciéon, calguera que sexa o medio ou o soporte. Tamén regula os lugares,
locais e establecementos en que se practiquen apostas, asi como os sistemas, materiais
e instalacidons utilizadas.

Os establecementos en que se poderan formalizar apostas serdn tendas especificas de
apostas, espazos habilitados en casinos, bingos, saléns de xogo, recintos deportivos e
locais de hostalaria. Por outra banda, as empresas que pretendan comercializar apostas
deberan previamente inscribirse no Rexistro de Apostas de Galicia e obter a autorizacion
para desenvolver a actividade.

O decreto establece a creacién do Rexistro de Apostas en que deberdn inscribirse todas
as empresas comercializadoras e organizadores desta actividade, asi como o
procedemento de inscriciéon, os distintos tipos de empresas que poderan intervir neste
negocio e 0s requisitos que estas deben cumprir, ademais das autorizaciéns que poden
obter.

Nas tendas de apostas poderan instalarse un maximo de doce terminais, nos casinos,
bingos e salas de xogo o niUmero méaximo de terminais que se poderan instalar sera de
cinco e nos establecementos de hostalaria s6 podera haber un terminal de xogo.

As empresas de apostas que desexen obter unha autorizacién para operar en Galicia
estaran obrigadas a abrir como minimo unha tenda especifica de apostas e outra por

cada 100 maquinas de apostas que instalen en establecementos de hostalaria, e teran
un maximo de 600 terminais.

O decreto tamén regula, entre outras cousas, a prohibicion de apostar dos menores de
idade, daqueles que voluntariamente o soliciten e das persoas con sintomas de
embriaguez, ademais de establecer o réxime de prohibiciéns e incompatibilidades do
persoal das empresas, dos dereitos das persoas usuarias, o control e a inspeccién da
actividade de apostas e do réxime de infracciéns e sancidns.

A XUNTA COLABORA COA FEGAMP PARA A CONTRATACION DE GRUMIR EN
46 CONCELLOS GALEGOS

» Serdn beneficiados 15 concellos da provincia da Coruiia, 10 de Lugo, 14 de Ourense
e 7 de Pontevedra

O Consello da Xunta aprobou hoxe, na suda xuntanza semanal, un convenio de
colaboracién entre a Conselleria de Presidencia, Administraciéns Publicas e Xustiza e a
Federaciéon Galega de Municipios e Provincias (Fegamp), para a contrataciéon de grumir
en 46 concellos galegos.

Mediante este convenio regulanse as condiciéns de funcionamento, colaboraciéon e
financiamento dun grupo estable e profesionalizado dentro dos grumir das entidades
locais galegas, vinculados a existencia dunha estrutura renovable financiada a través de
programas de emprego, para a actuacién en emerxencias e tarefas de protecciéon civil,
prevencion e extincién de incendios forestais en Galicia.

A Conselleria de Presidencia dard financiamento para os custos que suponen a
operatividade dos grumir estables que contrataran os concellos. A Direccién Xeral de
Emerxencias e Interior serd a encargada da direccion e coordinacién destes grupos
cando fose solicitada a sUa colaboracién en emerxencias ou activaciéns de plans da sua
competencia.

Entre as numerosas funciéns que tefen os grumir estdn a intervencién en incendios
forestais no seus municipios e concellos limitrofes, en incendios urbanos, en situaciéns
derivadas de riscos naturais, nevaradas, inundaciéns, temporais, xeadas, choivas
intensas, sismos, derrubamentos, corrementos de terra, situacibns de seca;
colaboracién coas autoridades competentes en aglomeraciéns de persoas en lugares e
momentos determinados, en temas de seguridade viaria; realizan actividades e
establecen medidas preventivas que diminden e minimizan situaciéns de risco; e
calquera outra intervencién que implique colaboracién cos concellos en materia de
proteccién civil, ambiente, servizos sociais, sanidade, culturais, educativos e deportivos.

Os concellos que participan na contratacion de persoal para o grumir estable son
Arteixo, ArzUa, Betanzos, Boiro, Boqueixén, Brién, Carballo, Cee, Noia, Ordes,
Ortigueira, As Pontes, Ribeira, Santa Comba e Vimianzo, na provincia da Corufa.
Burela, Cervo, Chantada, Guitiriz, Monforte, Monterroso, A Pontenova, Sarria, Vilalba e
Viveiro, na provincia de Lugo.

Na provincia de Ourense, os concellos que terdn participaciéon na contratacion de
persoal para o grumir estable son Allariz, Bafios de Molgas, Os Blancos, O Carballifio,
Castro Caldelas, A Gudina, Laza, Lobios, Maceda, Muinos, Ribadavia, Verin, Viana do
Bolo e Vilar de Barrio. E finalmente, na provincia de Pontevedra, Bueu, O Grove, A
Guarda, Lalin, Redondela, Sanxenxo e Silleda.

A XUNTA AUTORIZA O GASTO DE 10,3 MILLONS PARA LEVAR A CABO A
ROTONDA DE SABON, CUXAS OBRAS PODERAN LICITARSE EN XUNO

= O convenio prevé un investimento de 70,3 millons de euros, dos cales a Xunta
achegara 9,5 e a Deputacion da Corufia financiara 750.000 euros

» A consignacion da entidade provincial este ano permitira licitar e comezar as obras en
2012

= Nestes momentos xa esta realizado todo o proceso expropiatorio, o que permite ter
os terreos totalmente a disposicion para iniciar as obras de forma inmediata.

» O obxectivo da actuacion é solucionar a conxestion de vehiculos nas estradas que
dan acceso a zona industrial de Arteixo

= Permitira soportar o volume de trafico que entra e sae do poligono ou que provén das
estradas A Corunia-Cee (AC-552), A Coruria-Sabon (AC-415) ou da via que une a
AG-55 con Sabon (AC-551)

» O proxecto tamén considera o desdobramento da estrada AC-551, que pasara a ter
dous carris por sentido

O Consello da Xunta autorizou na suUa reunién desta mana o gasto de 10,3 milléns de
euros correspondente ao Convenio de colaboracién entre a Axencia Galega de
Infraestruturas (AXI) e a Deputaciéon Provincial da Corufia para levar a cabo unha nova
glorieta a nivel superior (mantendo a glorieta actual) que permitird absorber os traficos
das estradas AC-552 (A Coruna-Cee), AC-551 (AG-55-Sabdén) e DP-0509 en direccidon
ao poligono de Sabdn.

Con base neste documento comprométese o financiamento de 10,3 milléns de euros,
dos cales a AXI achegara un total de 9,5 milléns e a Deputacién da Coruina financiara
750.000 euros. O convenio coa entidade provincial permitirda & Xunta de Galicia licitar
as obras este mes de xufo, co obxectivo de adxudicalas en outubro e comezar a
execucion no dltimo trimestre do ano.

A Xunta de Galicia estd a cumprir os prazos comprometidos para esta actuacion. Nestes
momentos xa estd realizado todo o proceso expropiatorio, o que permite ter os terreos
totalmente a disposicién para iniciar as obras de forma inmediata.

O obxectivo desta actuaciéon consiste en solucionar a conxestion de vehiculos nas
estradas que dan acceso & zona industrial de Arteixo. A reordenacién do trafico
proxéctase mediante a execucién dunha glorieta a nivel superior (sobre a actual) a cal
estaran conectadas as estradas AC-551, a DP-0509 e a AC-552 do lado de Vilarrodis
(direccion A Coruna), mediante ramais de acceso. A glorieta elevada tera 28 metros de
raio e estara encaixada dentro da zona axardinada da glorieta existente.

O proxecto tamén recolle o desdobramento da estada AC-551, que pasard a ter dous
carris por sentido. Ademais, co fin de reducir o trafico dentro da glorieta actual,
proxectaranse carris de acceso directo para os vehiculos que realicen o movemento
desde a AC-551 cara &4 AC-552 (sentido & Coruia) e para os vehiculos procedentes de
Arteixo (AC-552) que desexen incorporarse 4 AC-551. Na imaxe pdédese consultar o
trazado.

Esta nova reordenacién da glorieta de Sabdn permitird soportar o volume de trafico que
entra e sae do poligono e o que provén das estradas A Coruna-Cee (AC-552), a estrada
A Coruna-Sabéon (AC-415) ou da via que une o Poligono de Sabdn coa autoestrada A
Coruna-Carballo (AC-551). Actualmente, producense continuas retenciéns que o
proxecto pretende solucionar, tanto para o presente como para os proxectos futuros
que se estan a desenvolver, como o poligono de Moras ou o Porto Exterior.

DP-0509 NORTE

N
Poligono de Sab6n
a0 L < /
£ 7

—!"5 g

DP-0509 SUR

Na péaxina da Conselleria de Medio Ambiente, Territorio e Infraestruturas
(http://www.cmati.xunta.es/portal/cidadan/lang/gl/pid/2917) estd & disposicion dos
interesados un documento coa planta do proxecto de trazado aprobado.

O CONSELLO DA XUNTA AUTORIZA O GASTO PARA A EXECUCION DAS
OBRAS DA AREA RECREATIVA DA ETEA DE VIGO, QUE SUPORA UN
INVESTIMENTO DE 840.000 EUROS

» Tratase dunha superficie de 7.625 m? nos cales se definiran pistas deportivas, un
parque infantil e varios espazos para paseo

» A Xunta satisface as reivindicacions vecinais, entregando ao barrio e a todos os
cidadans de Vigo este espazo privilexiado e introducindo no proxecto as dotacions
solicitadas polos vecifnos

A Xunta autorizou na sula sesiéon de hoxe o proxecto de acordo polo que se aproba a
modificacién do Plan Econdémico Financeiro Global para o ano 2012 da Sociedade
Publica de Investimentos (SPI) aprobado polo Consello da Xunta o 23 de febreiro, co
obxectivo de incorporar o investimento necesario para acometer as obras da zona de
usos recreativos da ETEA, en Vigo.

A Conselleria de Medio Ambiente, Territorio e Infraestruturas licitard proximamente esta
actuaciéon, que supora humanizar e poner a disposiciéon da cidadania a superficie mais
préxima & franxa litoral, cun investimento de 840.000 euros.

Tratase dunha superficie de 7.625 m? nos cales se definirdn pistas deportivas, patinaxe
e de skate, un parque infantil, asi como zonas para paseos, cafetaria e vestiarios. Cabe
salientar o respecto cara 4as arbores valiosas e potenciacion da amplitude e o
aproveitamento da zona. Tamén se acondicionara un sendeiro peonil no borde litoral que
dara continuidade ao actual paseo que une Punta da Guia coa ETEA.

A Xunta satisface as reivindicacidns vecinais, entregando ao barrio e a todos os
cidadans de Vigo este espazo privilexiado e introducindo no proxecto as dotacidns
solicitadas nas distintas reuniéns de traballo realizadas coas asociaciéns vecifais, xa
que os vecinos van ser os futuros usuarios.

O barrio de Teis presenta un claro déficit de infraestruturas deportivas, de lecer e
esparexemento a pesar de ter unha alta densidade de poboacién. No proxecto tivéronse
en conta as demandas vecinais, a dispofibilidade do espazo e as caracteristicas da
zona.

ECONOMIA E INDUSTRIA ACHEGA AS VANTAXES QUE OFRECE O IMPULSA
LUGO AOS INVESTIDORES PARA POTENCIAR A XERACION DE EMPREGO E
RIQUEZA NA PROVINCIA

» O Consello da Xunta autorizou un acordo que permitiréa ao Igape apoiar o labor da
Asociacion Impulsora do Plan Lugo para o fomento do Impulsa Lugo ata 2014

= Reforzarase a difusion do Impulsa e dos apoios especificos a actividade econémica e
empresarial, ademais de contribuir tamén a motivacion de iniciativas emprendedoras

» Dentro das vantaxes do Impulsa Lugo, o programa posibilita que os investidores
poidan acceder a subvencions minimas garantidas de ata o 30% para impulsar
proxectos de grandes investimentos

O Consello da Xunta autorizou un acordo que permitirda & Conselleria de Economia e
Industria, a través do Igape, apoiar o labor da Asociaciéon Impulsora do Plan Lugo (AIPL),
que ten como obxectivo achegar as vantaxes que ofrece o Plan Impulsa Lugo aos
investidores para potenciar a xeracién de riqueza e emprego na provincia.

Esta iniciativa esta orientada a facer visibles as oportunidades de desenvolvemento
empresarial e industrial que ofrece Lugo, ao abeiro das condiciéns que recolle o Plan
Impulsa. Deste xeito, a conselleria continida a promover proxectos en colaboracién,
tanto no dmbito de mellora da competitividade como no eido da internacionalizacion.

A conselleria considera fundamental o labor de estimulo de cara ao empresario, polo que
no marco deste acordo, se reforzard a difusién do plan e dos apoios especificos &
actividade econdémica e empresarial, ademais de contribuir tamén a motivacién e
difusién entre os emprendedores & xeracién de novos proxectos empresarias.

Para o desenvolvemento desta iniciativa, teran lugar seminarios e ciclos informativos,
asi como actividades institucionais directamente relacionadas coa promocién da
empresa lucense. Ademais, apoiaranse o0s diferentes sectores empresariais,
establecendo contactos permanentes cos axentes econdmicos e institucionais, ao
tempo que se promoverd a mellora da competitividade das empresas existentes,
incluindo a mellora do capital humano.

Axudas mais intensas

O programa Impulsa Lugo posibilita que os investidores poidan acceder a subvencidéns
minimas garantidas de ata o 30% para impulsar proxectos de grandes investimentos (a
partir de 200.000 euros) de nova implantacién, e axudas do ata o 20% para proxectos
de ampliacién e modernizacion.

FONDO EUROPEO DE

Gabinete de Comunicacion el Dﬁigw;:vggsgg F;E)g;?aNAL
Iré rEurt

San Caetano, s/n - 15704 Santiago de Compostela PO £ ONDO SOCIAL EUROPEO

Tel.: 981 541 238/42/51 - Fax: 981 541 252/41 * kX "0 FSE inviste no teu futuro”

Correo-e: gabinete@xunta.es UNION EUROPEA



4 XUNTA _gslias

% ¢4 DE GALICIA |

' INFORMACION AOS MEDIOS
Consello da Xunta

Do mesmo xeito, o0s apoios para proxectos de internacionalizacién empresarial
impulsados por empresas localizadas en Lugo poden acadar axudas un 5% superiores as
doutras zonas. O Impulsa Lugo, por outra banda, achega tamén tratamento preferente
por localizacién e mais intensidade de apoios en proxectos de innovacién ou mellora da
competitividade, asi como no acceso a diagndsticos e servizos avanzados no marco do
programa re-Acciona.

A XUNTA APOIA A CHEGADA DO GAS CANALIZADO A 3.500 VECINOS DE
MEIRA E A FONSAGRADA EN LUGO

= As infraestruturas suporan a mobilizacion dun investimento na zona de 350.000
euros

» Coa aprobacion deste acordo no Consello da Xunta, o Goberno galego continia a
traballar a prol da gasificacion da Comunidade

= Os apoios da Xunta permitiron unha mobilizacion de investimentos para a penetracion
de GLP canalizado en Galicia que suma 3,5 millons na lexislatura e permite contar xa
con gas canalizado en 27 concellos

» No caso do gas natural mobilizaronse investimentos de 70 millons de euros na
lexislatura que permiten que o 64% da poboacion galega poida ter acceso ao gas
natural

O Consello da Xunta autorizou & Conselleria de Economia e Industria a sinatura dun
convenio de colaboracién para o desenvolvemento dunha infraestrutura na provincia de
Lugo que permitird o acceso ao gas canalizado a unha poboaciéon de 3.500 habitantes
nos concellos de Meira e A Fonsagrada. O desenvolvemento destas infraestruturas para
a canalizacién do GLP realizarao a empresa de distribucién de gas Repsol Butano, S.A.,
entre 2012 e 2013, e supora un investimento total na zona de 350.000 euros.

Ao abeiro destas actuaciéns, a Xunta de Galicia traballa a prol da gasificacion da
Comunidade na sula estratexia de potenciar e favorecer a extensién das infraestruturas
de distribucién de gas canalizado co obxectivo de contribuir ao desenvolvemento
econdmico de todo o territorio galego, asi como a integracién e equilibrio territorial.

No proceso de gasificacion de Galicia, o GLP canalizado permite achegar esta
modalidade de subministracién enerxética a cidadans de poboaciéns onde, pola sua
distancia aos gasodutos de gas natural, non tefien acceso a esta fonte de enerxia.
Ademais, o GLP cobre as necesidades do sector doméstico, comercial e da pequena
industria, e estas infraestruturas contan coa vantaxe de que tecnicamente son
plenamente compatibles coa subministracion de gas natural, o que permitird no futuro
posibles cambios dunha fonte por outra.

Co impulso da Xunta a estes proxectos, Galicia avanza tamén nos obxectivos de
eficiencia e aforro da sua planificacién enerxética, unha estratexia que prioriza a
creacion de infraestruturas para a distribucion e consumo de gas, como factor de
competitividade no tecido empresarial e de mellora da calidade de vida da cidadania.

Neste sentido, coémpre destacar que os apoios da Xunta de Galicia permitiron unha
mobilizacién de investimentos para a penetracion de GLP canalizado que, nesta
lexislatura suman preto de 3,5 milléns, para que esta fonte enerxética chegue en total a
27 concellos galegos. Por outra banda, no caso do gas natural mobilizaronse
investimentos de 70 milléns de euros, neste periodo, que fixeron posible que o 64% da
poboacién galega poida ter acceso ao gas natural, unhas cifras que poderan aumentar
ata o 76% na lexislatura.

CULTURA E EDUCACION DESTINA MAIS DE 5,5 MILLONS DE EUROS A
AXUDAS DE APOIO A ETAPA PREDOUTORAL DOS TITULADOS NAS
UNIVERSIDADES GALEGAS

" Asi no 20712 e 2011 a Conselleria oferta case duascentas prazas consolidando a
aposta pola investigacion

= Galicia é a primeira comunidade autonoma en impulsar linas estratéxicas para a
formacion no marco dos campus de excelencia internacional: Campus Vida (USC) e

Campus do Mar (UVigo)

A Conselleria de Cultura, Educaciéon e Ordenacién Universitaria investira mais de 5,5
milléns de euros na concesidon de axudas do Programa de apoio & etapa predoutoral, no
marco do Plan Galego de Investigacién, Innovaciéon e Crecemento 2011-2015 (Plan 12C)
para o ano 2012, segundo o autorizado hoxe polo Consello da Xunta.

Nesta convocatoria, o departamento dirixido por Xesus Vazquez Abad presta especial
atencién aos sectores estratéxicos nos cales Galicia posue contrastada potencialidade, o
que se reflicte nas modalidades para os campus de excelencia internacional Campus do
Mar - liderado pola Universidade de Vigo- e Campus Vida - liderado pola Universidade de
Santiago de Compostela-. Deste xeito Galicia pasa a ser a primeira comunidade
auténoma que impulsa linas estratéxicas para a formacién nestes ambitos.

Con estas axudas o departamento dirixido por XesuUs Vazquez Abad fomentarad que as
universidades do Sistema Universitario de Galicia (SUG) contraten tituladas e titulados
superiores para a sta formacién como doutores nos seus centros. A contrataciéon deste
persoal nas etapas iniciais é de gran relevancia para lograr que o sistema alcance unha
dimensién dos seus recursos humanos de investigacion comparable a outros paises
europeos. Esta etapa constitle, ademais, a base para que mediante a execuciéon dun
proxecto de investigacions se adquiran as habilidades propias do persoal investigador.

Contia e requisitos

A Conselleria financiard un maximo de 99 contratos, 75 na modalidade de axudas de
apoio a etapa predoutoral de caracter xeral e 12 para as modalidades correspondentes a
cada un dos respectivos campus de excelencia.

Deste xeito consolidase o incremento de prazas iniciado pola Conselleria o ano pasado.
Asi, respecto do antigo Plan Incite cémpre sinalar que o ndmero de prazas se
incrementou en preto dun 25% nas prazas para a formacién na carreira investigadora.
Deste xeito en 2012 haberd a maior oferta de contratos programas predoutorais no
I+ D +i galego.

Poderan solicitar estas axudas, co visto e prace da sUa universidade, as tituladas e
titulados superiores que se vaian formar como doutores nas universidades do SUG. Os

seleccionados quedaran vinculados & universidade onde desenvolven a sla actividade a
través dun contrato de traballo en practicas ou dun contrato laboral.

Incompatibilidades

Os seleccionados para percibir estas axudas poderan recibir bolsas que se convocan
para cubrir algunha das acciéns formativas que vaia realizar segundo o seu proxecto,
tales como asistencia a congresos, seminarios e cursos de especializaciéon ou estadias
noutros centros para aprender ou intercambiar técnicas de investigacion.

Porén, as axudas concedidas seran incompatibles con outras axudas ou subvenciéns
que tenan a mesma finalidade e coa realizacién doutro traballo remunerado. Tampouco
poderd beneficiarse destas axudas quen tefia sido contratado coas axudas do Programa
Maria Barbeito do INCITE, Predoutorais do 12C ou outras homologables, agas as axudas
predoutorais da propia universidade, as cales terd que renunciar no caso de ser
seleccionado.

A convocatoria desta axudas constitie unha aposta da Xunta de Galicia polos recursos
humanos ligados ao Sistema Galego de |+D+i, unha iniciativa que se estda a ver
reforzada coa posta en marcha do novo Plan Galego de Investigacion, Innovaciéon e
Cofiecemento 2011-2015 (12C).

INFORMACION AOS MEDIOS
Consello da Xunta

A CONSELLERIA DE CULTURA E EDUCACION E GRUMICO COLABORARAN
PARA FACILITAR O TRASLADO GRATUITO A CENTROS ESCOLARES DE 15
ALUMNOS CON GRAVES DISCAPACIDADES DA PROVINCIA DA CORUNA

» O Consello da Xunta deu hoxe o visto e prace a sinatura do convenio con esta
asociacion, coa cal se vén colaborando desde 2010

A Conselleria de Cultura, Educacién e Ordenacidon Universitaria e a Asociacion Grupo de
Persoas con Discapacidade da Corufia (Grumico) asinardn un acordo de colaboraciéon
para que o alumnado con discapacidade poida desprazarse aos seus respectivos centros
educativos. A reunién semanal do Goberno galego deu hoxe o visto e prace a este
acordo, do cal se beneficiardn no curso 2012/2013 académico 15 escolares.

Tratase de escolares con distintos tipos de discapacidades que precisan nos seus
traslados ao centro educativo dunha atencién especifica e personalizada, de acordo coas
slas necesidades fisicas e psiquicas particulares. Asi, o convenio cobre os
desprazamentos de ida e volta desde os domicilios do alumnado aos seus centros
escolares, asi como a ou desde os centros en que reciban tratamento rehabilitador
cando este coincida co horario escolar. Ademais, o servizo obxecto do convenio estara
adaptado 4as necesidades horarias das alumnas e dos alumnos, moitas veces
condicionadas polos tratamentos médicos que estes necesitan.

Ao abeiro do convenio, Grumico comprométese a facilitar os desprazamentos cos
vehiculos adaptados que sexan necesarios, asi como a prestar os pertinentes servizos
de acompanamento e atencidn ao alumnado trasladado. Ademais, nos vehiculos
poderan viaxar os coidadores daquelas persoas que precisen atencién individualizada,
continua e permanente. Pola sUa banda, a Conselleria farase cargo do 80% do gasto
derivado da prestaciéon destes servizos.

A Asociacion Grumico é unha entidade sen animo de lucro que ten como fin estatutario
a defensa dos intereses das persoas discapacitadas, co fin de acadar a maxima atenciéon
social aos problemas que presentan, asi como a sUa propia recuperacion, rehabilitacién e
integraciéon na sociedade, para o cal colabora con organismos e entidades que tenen
relacién coa problematica dos discapacitados.

Coa sinatura deste convenio, a Conselleria de Cultura e Educacion facilita o acceso a
escolarizacién ao alumnado galego, de acordo co compromiso reflectido no Decreto para
a atencion a diversidade, publicado polo actual departamento educativo da Xunta de
Galicia.

A CONSELLERIA DE CULTURA E EDUCACION COLABORARA CON ACEESCA
PARA FACILITAR O TRANSPORTE ESCOLAR GRATUITO DE 29 ALUMNOS CON
DISCAPACIDADES NA PROVINCIA DE PONTEVEDRA

» O Consello da Xunta deu hoxe o visto e prace a sinatura do convenio con esta
asociacion, coa cal se vén colaborando desde 2010

A Conselleria de Cultura, Educacién e Ordenacién Universitaria colaborard coa
Asociaciéon Comarcal de Educacion Especial Santisimo Cristo del Amor (ACEESCA), para
que o alumnado con discapacidades poida desprazarse aos seus respectivos centros
educativos de forma totalmente gratuita.

Ao abeiro destes convenio, financiarase o importe do desprazamento de ida e volta de
29 alumnas e alumnos da provincia de Pontevedra desde os domicilios dos estudantes
aos seus centros escolares, asi como a ou desde 0s centros en que reciban tratamento
rehabilitador cando este coincida co horario escolar. O servizo obxecto do convenio
estard adaptado &s necesidades horarias das alumnas e alumnos, moitas veces
condicionadas polos tratamentos médicos que estes necesitan, e nel prestaranse os
pertinentes servizos de acompanamento e atencién ao alumnado trasladado. Ademais,
nos vehiculos poderan viaxar os coidadores daquelas persoas que precisen atencidon
individualizada, continua e permanente. Pola sia banda, a conselleria farase cargo do
80% do gasto derivado da prestacién destes servizos.

O obxectivo deste convenio é dar resposta as necesidades de escolares con distintos
tipos de discapacidades que precisan nos seus traslados ao centro educativo dunha
atencion especifica e personalizada, de acordo coas suUas necesidades educativas
especiais.

Coa sinatura deste convenio a Conselleria reafirma o seu compromiso coa atencién a

diversidade do alumnado galego, para fomentar o seu acceso a escolarizacién en
igualdade de condicions.

A CONSELLERIA DE SANIDADE E O INSTITUTO DE SAUDE CARLOS Il
AMPLIAN A SUA COLABORACION NA REALIZACION DE ACTIVIDADES DE
INVESTIGACION NO CAMPO DO VIH/SIDA

A infeccién polo VIH e a Sida seguen a representar un problema sanitario e social de

gran magnitude. Desde a aparicién dos farmacos antirretrovirais, cada vez é maior o
numero de pacientes a tratamento e cun maior nimero de axentes terapéuticos.

Desde o campo da saude publica é de grande interese realizar a vixilancia epidemioléxica
das cepas causantes de novas infecciéns en Galicia, asi como obter informacién sobre
grupos poboacionais entre os que se estean a transmitir variantes virais con maior
rapidez, por se fose necesario reforzar ou implementar medidas preventivas para o seu
control.

Ademais, ainda que nestes momentos a prevalencia de cepas resistentes aos
antirretrovirais estd a diminuir debido & eficacia dos farmacos comercializados, segue a
ser necesario o estudo de resistencias a estes medicamentos.

En consecuencia, ten grande interese conecer cales son as mutaciéns de resistencia
atopadas en pacientes tratados e non tratados, o que poderia ser indicador da terapia de
inicio ou cambio terapéutico. Ademais, a terapia sera mais eficaz por ter a seguridade de
que os distintos farmacos empregados mantefien completa a sUa actividade.

Por todo o antedito, a Conselleria de Sanidade e o Instituto de Saude Carlos Il
continGan coa colaboracién establecida hai xa 11 anos coa sinatura dun novo convenio,
que xa leva proporcionado cofnecementos importantes sobre as cepas que circulan na
nosa Comunidade e permitiu a Galicia ter hoxe unha poboacién estudada de referencia a
nivel mundial.

Os datos que esta colaboracién achegou nestes anos son de enorme importancia para
as actividades de saude publica e para a planificacién no campo sanitario, e 0s seus

resultados xa foron publicados en varias revistas de gran prestixio internacional.

O convenio que agora se asina tera un periodo de vixencia de dous anos e o0 seu importe
acada a cifra total de 45.430 euros.

A ESCOLA INFANTIL MUNICIPAL DE RIBEIRA CONTARA CON 74 PRAZAS MAIS
GRAZAS A UN INVESTIMENTO DE 740.000 EUROS

» Deste xeito, a oferta actual deste centro de atencion a nenos e nenas de 0 a 3 anos
pasara das 115 prazas actuais a un total de 189, o que supon un aumento do 65 por
cento

= O Consello da Xunta autorizou hoxe a sinatura dun convenio de colaboracion neste
sentido entre a Conselleria de Traballo e Benestar e o Concello de Ribeira

= A prevision é que as obras de ampliacion da escola infantil estean rematadas a finais
deste ano

A escola infantil municipal de Ribeira contara con 74 prazas mais grazas a un
investimento de 740.000 euros. Deste xeito, a oferta de prazas publicas da localidade
pasara das 115 actuais a un total de 189, o que supén un aumento do 65 por cento.

O Consello da Xunta autorizou hoxe a sinatura dun convenio de colaboracién neste
sentido entre a Conselleria de Traballo e Benestar e o Concello de Ribeira. O orzamento
destinado & ampliaciéon da escola sera achegado polo Goberno central, o galego e a
propia Administracién local.

Este aumento de prazas, que se distribuirdn en cinco unidades, favorecera a conciliacién
da vida laboral, familiar e persoal das familias do concello e da contorna que fagan uso
deste centro. Esta previsto que as obras de ampliacién, que comezaran ao longo do mes
de xullo, estaran rematadas en decembro deste ano.

Esta ampliacién inscribese na aposta do Goberno galego por pofier en marcha novas
prazas de escolas infantis publicas para os nenos e nenas de O a 3 anos. Asi, no que vai
de lexislatura, puxéronse en marcha mais de 2.400 prazas. Grazas a este incremento, a
rede de prazas publicas de Galicia ascende a mais de 17.600 en total.

Na provincia da Corufa durante estes tres anos, abrironse mais de 1.000 novas prazas
de escolas infantis, de xeito que a oferta actual supera as 2.900, o que supén un
incremento do 61 por cento.

A XUNTA APROBA A PREVALENCIA DA UTILIDADE PUBLICA DO PROXECTO
DE LINA DE ALTA TENSION SOBRE TERREOS MANCOMUNADOS DE RIBADEO

» O acordo do Consello comprende unha superficie de 4,42 hectdreas de montes
vecinais en man comun pertencentes das comunidades de Anzas de Covelas e de
Pinieira

O Consello da Xunta aprobou na sua reunién de hoxe o acordo polo que se declara a
prevalencia da utilidade publica do proxecto de lina de alta tensidn da subestacidon
Folgosa, sobre a cal cualifica os montes vecinais en man comun Trabas, Cobreira,
Grandas, Penatallada e Reme; e Os Chaos, pertencentes respectivamente as
comunidades de Anzas de Covelas e Pifeira, no concello lucense de Ribadeo.

Este proxecto -que conta cunha superficie total de afecciéon de 4,42 hectareas- permitira
mellorar a subministraciéon eléctrica na contorna de Ribadeo.

Tras a autorizacién do proxecto por parte da Direccion Xeral de Industria, Enerxia e
Minas da Conselleria de Economia e Industria, o Servizo de Montes da provincia de Lugo
remitiu informe favorable, tendo en conta todas as razéns e conveniencia deste servizo
publico e do uso de enerxia limpa na zona.

A vista de toda a documentacién do expediente, a Secretaria Xeral de Medio Rural e
Montes da Conselleria do Medio Rural e do Mar propuxo emitir informe favorable sobre
esta prevalencia en virtude do artigo 6 do Regulamento da Lei de montes vecinais en
man comun.

